
2. Tehnički opis projekta 

2.1 Uvod 

Vrsta i obim izvršenih aktivnosti pri izradi Idejnog projekta definisani su Projektnim zadatkom izdatim 
od strane od strane UNDP-a (United Nations Development Programme).  

Cilj projekta je omogućiti osobama sa poteškoćama u kretanju nesmetan pristup i korištenje objekta 
OŠ Zaim Kolar koji se nalazi u naselju Dejčići, općina Trnovo, Kanton Sarajevo. Na osnovu izrađenog 
idejnog projekta pokrenut će se postupci izdavanja urbanističkih saglasnosti, čime će se definisati 
urbanističko- tehnički uslovi potrebni za izradu glavnih projekata, a dalje i uvjeti koji su potrebni za 
realizaciju izgradnje/adaptacije/rekonstrukcije. 

Idejni projekat usklađen je sa odredbama sljedećih zakonskih i podzakonskih akata: 

 Zakona o prostornom planiranju i korištenju zemljišta na nivou Federacije Bosne i 
Hercegovine ("Sl. novine FBiH", broj: 02/06, 72/07,32/08, 04/10,13/10 i 45/10),  

 Zakona o prostornom uređenju Kantona Sarajevo ("Sl. novine KS", broj 7/05 i 24/17),  
 Zakona o zaštiti od požara i vatrogastvu („Sl. novine FBiH“, broj 64/09), Zakon zaštite na radu 

("Sl. list SR BiH", broj 22/90),  
 Uredbe o određivanju zahvata u prostoru i građevina za koje federalno ministarstvo 

prostornog uređenja izdaje urbanističku saglasnost i/ili lokacijsku informaciju ("Sl. novine 
FBiH", broj: 34/14),  

 Uredbe o uređenju gradilišta, obaveznoj dokumentaciji na gradilištu i učesnicima u građenju 
("Sl.novine FBiH", broj: 48/09 i 75/09),  

 Uredbe o vrsti, sadržaju, označavanju i čuvanju, kontroli i nostrifikaciji investiciono-tehničke 
dokumentacije ("Sl. novine FBiH, br. 33/10") i  

 Uredba urbanističko tehničkim uvjetima, prostornim standardima i normativima za 
otklanjanje i sprečavanje stvaranja arhitektonsko-urbanističkih barijera za kretanje invalidnih 
lica koja koriste tehnička i ortopedska pomagala (Sl. novine KS, broj: 5/00) i  

 Uredbom o prostornim standardima, urbanističko tehničkim uvjetima i normativima za 
sprječavanje stvaranja arhitektonsko-urbanističkih prepreka za osobe sa umanjenim 
tjelesnim mogućnostima ("Službene novine Federacije BiH", br. 48/09 i 99/14) - u daljem 
tekstu "Uredba". 

Idejni projekat je urađen na način definisnim članom 4 Uredbe o vrsti, sadržaju, označavanju, 
čuvanju, kontroli i nostrifikaciji investiciono-tehničke dokumentacije. Projektom se daju osnovna 
oblikovno-funkcionalna i tehnička rješenja građevine, lociranje objekta na građevinskoj parceli. 
Projektna rješenja treba da omoguće potpunu pristupačnost osobama sa invaliditetom, uključujući 
sljedeće: nesmetan ulaz/pristup u objekat, nesmetano kretanje kroz objekat, bez prepreka, 
prilagođavanje sanitarnih čvorova za potrebe osoba sa invaliditetom i definisanje jasne vizuelne 
signalizacije sa uputama za neometan ulaz i korištenje objekata od strane osoba sa invaliditetom. 

Prema projektnom zadatku na lokaciji objekta potrebno je izvršiti sljedeće: 

 Potrebno je predvidjeti rampu na ulazu u objekat. Rampu sa parkinga spustiti na ulazni trijem 
škole 

 Prilagoditi ulazna vrata 
 Škola ima toalet prilagođen osobama sa invaliditetom, ali je potrebno proširiti otvor i 

zamijeniti vrata toaleta 
 Potrebno je lift projektovati u zrcalu stepeništa, kako je prvobitno bilo predviđeno rojektnom 

dokumentacijom objekta 

Napomena: Dana 14.04.2020. godine izvršen je terenski obilazak objekta od strane projektantskog 
tima u cilju stvaranja jasne slike o postojećem stanju i detaljnog snimanja postojećeg objekta, 
dijelova objekta (definisano projektnim zadatkom) koje je neophodno prilagoditi kako bi osobe sa 
poteškoćama u kretanju što jednostavnije pritupili. Nakon terenskog obilaska i analize postojećeg 
stanja, analize planiranih aktivnosti na prilagođavanju objekta projektantski tim zajedno sa 
predstavnikom/korisnikom objekta OŠ "Zaim Kolar" i uz konsultacije sa implementatorom projekta 
(UNDP) zaključili sljedeće: 

 glavna ulazna vrata u objekat osnovne škole nije potrebno prilagođavati iz razloga što ista 
zadovoljavaju standarde (svijetla širina vrata i visina rukohvata) koje propisuje Uredba. Detalj 
ulaznih vrata prikazuje sljedeće slike. 

Postojeće stanje navedenih dijelova objekta prikazano je na sljedećim slikama. 

Slika 1. Detalj ulaznih vrata 

Slika 2. Prikaz trenutnog stanja ulaznih vrata 

2.2 Opis lokacije 

Objekat OŠ "Zaim Kolar" nalazi se u ulici Dejčići b.b. u naselju Dejčići, općina Trnovo, Kanton Sarajevo. 
Spratnost objekta je P+2+Pot. 

Objekat se nalazi na više parcela označenih kao k.č. 408, 409, 410, 411, 480, 481 i 484 K.O. Ledići u 
općini Trnovo. Slika 3 prikazuje lokaciju objekta. 

 

Slika 3. Prikaz lokacije objekta u odnosu na susjedne parcele1 

Objekat se nalazi na 880 m n.m. čije su geografske koordinate Y: 6528440 i X: 4837148. 

 
1 Preuzeto sa www.geoportal.ba od dana 05.05.2020. 

Objekat se nalazi u okviru naselja Dejčići u čijem užem okruženju se nalaze velike zelene površine i 
pojedini privatni individualni stambeni objekti. Najbliži stambeni objekat nalazi se na udaljenosti 
(zračne linije) cca 90 m (sjevero - istočno od škole). Sjevero-istočno od škole protiče rijeka/potok Banj 
na udaljenosti cca 40m. Od ostalih objekata koji se nalaze u blizini značajno je spomenuti objekat BH 
Pošte stanicu koja je locirana istočno na udaljenosti cca 200m. 

Slika 4 i slika 5 prikazuje širu i užu lokaciju objekta. 

 

Slika 4. Šira lokacija  

 

Slika 5. Uža lokacija  

U blizini lokacije objekta već egzistira postojeća infrastruktura koja je neophodna za normalan rad i 
to: elektrodistributivna mreža, telefonska mreža, vodovodna mreža, mreža, asfaltirani put i javna 
rasvjeta. Sanitarno-fekalna kanalizacija ne postoji i ista je riješenja septičkom jamom. 

Lokacija objekta 

2.3. Opis postojećeg stanja 

Dana 14.04.2020. godine izvršen je obilazak objekta od strane projektantskog tima u cilju stvaranja 
jasne slike o postojećem stanju i detaljnog snimanja postojećeg objekta, dijelova objekta koje je 
neophodno prilagoditi kako bi osobe sa poteškoćama u kretanju što jednostavnije pritupili. 

Uspostava novih socijalnih i ekonomskih svjetskih standarda, posebno kad su osobe umanjenih 
tjelesnih mogućnosti u pitanju, rezultirali su time da objekat osnovne škole više ne odgovara 
savremenim kretanjima u društvu. 

Postojeći objekat nije prilagođen za kretanje osobama sa umanjenim tjelesnim mogućnostima, pa je 
svrha izrade projektne dokumentacije rješavanje karakterističnih dijelova na objektu da bi se 
spriječile i uklonile fizičke barijere za neometano kretanje svih osoba i kako bi ih te osobe mogle 
objekat samostalno da koriste. 

Dakle, projektom je predviđena izgradnja kose rampe na ulazu, izgradnja lifta i rekonstrukcija ulaznih 
vrata u toalet. 

Postojeće stanje prikazuju sljedeće slike. 

 

Slika 6. Prikaz trenutnog stanja ulaznog dijela u objekat 

Slika 7. Prikaz trenutnog stanja lokacije izgradnje pristupne kose rampe 

Slika 8. Prikaz trenutnog stanja zrcala stepeništa i lokacije za uspostavu lifta 

 

Slika 9. Prikaz trenutnog stanja toaleta i ulaznih vrata 

Ulaz u objekat osnovne škole 

Pristup objektu osnovne škole trenutno se ostvaruje sa lokacije parkinga i pristupne saobraćajnice 
koja vodi do vanjskih stepenica. Visinska razlika između ulaznog platoa/podesta, odnosno ulaznih 

vrata i pristupne saobraćajnice iznosi cca 70 cm. Ova visinska razlika trenutno se savladava preko 
četiri stepenika.  

Obližnji parking sa kojeg se pristupa objektu nalazi se na većoj visini u odnosu na ulazni trijem škole. 
Visinska razlika između parkinga i trijema škole iznosi 1,3 m. 

Od lokacije parkinga do trijema škole, a pored pristupne saobraćajnice zastupljena je zelena površina 
promjenjive širine, koja se širi iz pravca parkinga do trijema. Visinska razlika između trijema i zelene 
površine iznosi 60 cm. Ulazni trijem je ograđen. 

Toalet u prizemlju 

Nakon obilaska i snimanja postojećeg stanja u toaletu, projektant je utvrdio da isto posjeduje 
sanitarnu opremu i galanteriju prilagođenu osobama sa invaliditetom, te da po gabaritima 
zadovoljava standarde, jedino što unutar toaleta nedostaje je alarmni sistem.  

Ulazna vrata od toaleta ne zadovoljavaju parametre postavljene uredbom. Vrata su od drveta, svijetla 
širina iznosi 81 cm,dok je visina vrata 200 cm. Smjer otvaranja je prema unutra.  

Zrcalo stepeništa 

Prema postojećoj projektnoj dokumentaciji koju je korisnok objekta stavio na uvid projektantu, na 
lokaciji zrvala stepeništa već je planirana izgradnja lifta, koji do dan danas nije izgrađen. Tlocrtna 
površina zrcala iznosi 7,4m2. Pristup po spratovima (dva sprata i potkrovlje) ostvaruje se centralnim 
stepenicama. 

Ukupna visina od prizemlja do stropa potkrovlja iznosi 9,35m, a visinska razlika između spratova 
iznosi 1,65m. 

2.4. Opis novoprojektovanog stanja 

Ulaz u objekat osnovne škole - kosa rampa 

Projektovano rješenje predviđa izgradnju ulazne rampe na potezu parking - ulazni trijem čiji nagib 
iznosi maksimalno 6%. Ulazna rampa će se položiti po zelenoj površini koja se nalazi uz pristupnu 
saobraćanicu. S obzirom na udaljenost parkinga i visinsku razliku od 1,035m biće neophodno izgraditi 
rampu koja će se sastojati od 5 kosina i 5 odmorišta. Zbog konfiguracije terena predviđena je rampa 
nepravilnog oblika. 

Ukupna svjetla širina rampe iznosi 90cm cm uz dodatne betonske zidiće sa obe strane koji 
predstavljaju ivičnjak rampe visine i debljine 10cm. 

Iskop zemlje se vrši do dubine od 90 cm ispod nivoa terena kako bi temeljne trake bile izvan zone 
smrzavanja.. 

Nabijanjem zemlje ispod rampe se formira podloga za ugradnju kosine. Nasipa se tampon sloj 
kamenog šljunka i nabija se na 30MPa, nakon toga se postavlja AB ploča debljine 15cm, na koju se 
lijepi fleksibilno ljepilo za ugradnju teraco ploča debljine 4 cm (40x40cm).  



Idejni projekat  

za otklanjanje arhitektonskih barijera za osobe sa poteškoćama u kretanju na lokaciji objekta 
OŠ "Zaim Kolar", Dejčići, općina Trnovo 

 

 

13 

Predviđena je ugradnja lahko armirane betonske ploče unutarnje rampe debljine 15cm, betonom 
marke MB 30 sa zaglađivanjem gornje površine. Širina ploče je 90 cm i armirana je sa armaturnim 
mrežama Q188. Jednovremeno se betoniraju i bočni zaštitni zidići/ivičnjaci kosine (visine i debljine od 
10cm). Armaturne mreže iz kosine potrebno je poviti u zidiće i povezati ih sa ogoljenom armaturom iz 
postojećih ploča. Tokom betoniranja potrebno je predvidjeti sve pripremne radove za naknadno 
postavljanje i ankerisanje ograde. 

Na rampi je planirano postavljanje rukohvata od INOX-a kružnog poprečnog presjeka Ø=4 cm na 
visini od h = 90 cm i rukohvata od INOX-a kružnog poprečnog presjeka Ø=3 cm na visini od h = 65 cm. 
Stubovi ograde su također od INOX-a kružnog poprečnog presjeka Ø=4 cm sa podložnom pločom od 
čelika dimenzija 80 mm x 80 mm x 5 mm te fixsirani za armiranobetonske ivičnjake sa 4 vijka. 

Po površinskom sloju kose rampe predviđena je horizontalna markacija pristupne staze sa trakama 
širine 10 cm u florescentmo žutoj boji sa izradom emulzionog predpremaza za označavanje 
(signalizaciju) rute kretanja. 

Rekonstrukcija ulaznih vrata od toaleta 

Kao što je prethodno navedeno postojeći toalet koji je prilagođen osobama sa invaliditetom ne 
posjeduje alarmni sistem i isti će biti predmet projektovanja. 

Ulazna vrata se planiraju demontirati, a otvor od postojećih vrata proširiti na građevinske dimenzije: 
visina 200cm i širina 104cm, čime će se dobiti nakon ugradnje novih drvenih vrata svijetla širina od 
90cm. Na vrata se ugrađuje adekvatan rukohvat i pločica sa oznakom toaleta za osobe sa 
invaliditetom. 

Izgradnja lifta 

Objekat je spratnosti P+2+Pot, kota prizemlja objekta iznosi +0,00. Ovdje je bitno napomenuti da 
objekat posjeduje međuspratove. Visinska razlika međuspratova iznosi 1,65, dok visina stropa u 
potkrovlju u odnosu na kotu gotovog poda iznosi 2,75m, što ukupno iznosi 9,35m.  

Glavni ulaz učenika se odvija iz ulaznog trijema, sa sjeverne strane. Pristup učionicama objekta se 
ostvaruje preko ulaznih vrata, centralnog hola, centralnih stepenica i hodnika po spratovima i 
međuspratovima. 

Imajući u vidu da objekat posjeduje međuspratove, projektom je predviđeno 5 ulazno-izlaznih 
pozicija. Ulaz u lift će se ostvarivati u prizemlju. 

Projektom je predviđena izgradnja električnog lifta (bez mašinske prostorije), smještenog u zrcalu 
stepeništa koji se podiže prema podestima međuspratova i potkrovlja. 

Lift je kapaciteta 1.000 kg ili 13 osoba, dimenzija kabine 110 x 205 cm, širina automatskih vrata 90 
cm, sve prilagođeno standardima za osobe sa poteškoćama u kretanju. Visina dizanja lifta 6,6 m’ sa 
dubinom jame od 1,2m. Jama je predviđena kao armiranobetonska sa gabaritima 1,8x2,75m. Ukupna 
visina okna iznosi 11,4m. Ukupan broj stranica je pet (2+3). Osnovna konstrukcija lifta je čelični skelet 
sa horizontalnim ukrutama i nosačima za vodilice lifta. Obloga okna je predviđena od regipsa debljine 
12,5 mm, sa svim pratećim opšavima. 

2.5. Specifikacija i detalji lifta 

4.3.

PRISTUPNA RAMPA OBJEKTU I PRESJECI

NOVOPROJEKTOVANO STANJE

Skenderija 48, 71 000 Sarajevo

